
ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᑏᑦ ᑲᓇᑕᒥ ᐅᑭᐅᖅᑕᖅᑐᒥ (PSAC-North)/ᓄᓇᕗᑦ ᐃᖅᑲᓇᐃᔭᖅᑏᑦ ᑲᑐᔾᔨᔨᖏᑦ 
(NEU) ᐊᐃᕙᔨᖏᑦ ᐊᐃᑉᐸᖓᓐᓂ ᐊᐃᕙᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ (GN) ᑲᖏᖅᖠᓂᕐᒥ 
ᐱᓇᓱᐊᕈᓯᖓᓐᓂ ᕖᕝᕗᐊᕆ 18, 2019. The PSAC-North/NEU−ᑯᑦ ᐅᓂᒃᑳᕈᓐᓇᖅᑐᑦ ᐱᐅᔪᓂᑦ 
ᓇᓗᓇᐃᖅᓯᓂᖏᓐᓂ ᓯᕗᓪᓕᖅᐹᒥ ᐊᐃᕙᓂᖏᓐᓂ  (ᔮᓐᓄᐊᕆᐅᓚᐅᖅᓯᒪᔪᒥ) ᑲᔪᓯᓂᐊᕐᖓᑦ ᐊᐃᑉᐸᕆᓕᕐᓗᓂᐅᒃ. 

ᐊᐃᕙᓚᐅᖅᑐᑦ ᕖᕝᕗᐊᕆᒥ 18-20, 2019 ᑕᐃᑲᓂᔅᓴᐃᓐᓇᖅ PSAC-North/NEU−ᑯᑦ ᓯᕗᕙᖅᑐᑎᑦ ᑲᒪᓚᐅᖅᑐᑦ 
ᑮᓇᐅᔭᐅᔭᕐᓅᖓᓐᖏᑦᑐᓂᑦ ᑐᔅᓯᕋᐅᑎᓂᑦ  ᐋᖅᑭᑦᑕᐅᓚᐅᖅᓯᒪᔪᑦ ᐃᓚᖏᓐᓄᑦ ᑐᓴᓚᐅᖅᑎᓪᓗᒋᑦ. ᑕᒪᒃᑮᒃ 
ᐱᓕᕆᐊᕆᓚᐅᖅᓯᒪᔭᖏᓐᓂ ᐱᒋᐊᒃᑲᓂᖅᑐᑎᑦ ᔮᓐᓄᐊᕆᓕᓴᕐᒥ ᐱᕙᓪᓕᐊᑦᑎᐊᖅᑐᑎᓪᓗ.  

ᑕᒪᒃᑮᒃ ᐃᓕᒌᑦ ᓴᓂᕐᕙᐃᓚᐅᖅᓯᒪᔪᑦ ᐅᓪᓗᓄᑦ ᑎᓴᒪᐅᓗᐊᖅᑐᓄᑦ ᐊᐃᕙᓂᕆᓂᐊᖅᑕᖓᓐᓂ, ᑭᓯᐊᓂᓕ 
ᐱᔭᕇᕈᓐᓇᓚᐅᖅᑐᑦ ᐅᓪᓗᓂᑦ ᐱᖓᓱᓄᑦ.  

ᑲᑐᔾᔨᓕᔩᑦ ᐱᕙᓪᓕᐊᓪᓚᕆᓚᐅᖅᑐᑦ ᑮᓇᐅᔭᓕᕆᓂᕐᒨᖓᓐᖏᑦᑐᓂᑦ ᑐᔅᓯᕋᐅᑎᓂᑦ, ᐅᖃᖃᑎᒌᑦᑐᑎᑦ 
ᑐᔅᓯᕋᐅᑎᓂᑦ ᑮᓇᐅᔭᓕᕆᓂᕐᒨᖓᔪᓂᑦ ᓴᓂᕐᕙᐃᓯᒪᓪᓗᑎᑦ ᑭᖑᓪᓕᕐᒥ ᐊᐃᕙᓂᐅᓛᖅᑐᒥ, ᑮᓇᐅᔭᓕᕆᓂᕐᒥᑦ 
ᑲᒪᓂᐊᖅᑎᓪᓗᒋᑦ ᑕᐃᑲᓂ. 

ᑖᒃᑯᐊ PSAC-North/NEU−ᑯᑦ ᓈᒪᓚᐅᖅᑐᑦ ᕖᕝᕗᐊᕆᒥ 21, 2019 ᐸᕐᓇᑦᑐᑎᑦ ᒥᕐᕈᓂᐊᖅᑐᑎᓪᓗ ᑲᑐᔾᔨᔩᑦ 
ᑮᓇᐅᔭᓕᕆᓂᕐᒨᖓᔪᓂᑦ ᐃᓱᒪᒋᔭᐅᓯᒪᓪᓗᑎᑦ ᑭᖑᓪᓕᕐᒥ ᑲᒪᒋᔭᐅᓂᐊᖅᑐᑎᑦ. ᑲᑐᔾᔨᔩᑦ ᒫᓐᓇ 
ᐱᓯᒪᑦᑎᔪᐃᓐᓇᐸᓘᓕᖅᑐᑦ ᑐᑭᓯᒋᐊᕈᑎᓂᑦ ᐊᑭᖏᓐᓂ ᑮᓇᐅᔭᓕᕆᓂᕐᒧᑦ ᑐᔅᓯᕋᐅᑎᓂᑦ ᐊᒻᒪᓗ ᐸᕐᓇᐅᑎᓂᑦ 
ᕿᒥᕐᕈᔭᐅᓂᐊᖅᑐᓂᑦ ᐊᑭᓕᒫᖏᓐᓄᑦ ᐅᓪᓗᓕᒫᕐᒧᑦ ᓈᒪᓗᑎᓪᓗ ᑭᖑᓪᓕᕐᒥ ᑲᑎᒪᑎᓪᓗᒋᑦ. 

ᑭᖑᓪᓕᕐᒥ ᐊᐃᕙᔪᒪᓕᕐᒥᔪᑦ ᐱᓇᓱᐊᕈᓯᖓᓐᓂ ᒪᐃ 6, 2019 ᐃᖃᓗᓐᓂ.  

ᑲᑐᔾᔨᔩᑦ ᐊᐃᕙᓛᖅᑐᑦ ᑭᖑᓂᖓᓐᓂ ᖃᓄᐃᓕᖓᓕᕐᓂᖏᓐᓂ ᓇᓗᓇᐃᖅᓯᓗᑎᑦ. 

ᐊᑕᐅᓯᐅᖃᑎᓯ, 

ᑖᒃᑯᐊ PSAC-North−ᓯ/NEU ᐊᐃᕙᔩᑦ  

ᓅᓪ ᑳᓕᓐᔅ; ᓴᐃᒪᓐ ᑐᐊᕆᐊᓐ; ᓕᓐᑕ ᕼᐊᓐᑐ; ᕉᑎ ᑲᓗᐊᕋᖅ; ᐊᐃᕙᓚᕼᐊ ᖃᒪᓂᖅ; ᕆᒃ ᕌᐳᑦᔅ; ᐱᐅᓪ ᐸᓄ (NEU 
ᐊᖏᔪᖅᑳᖓ); ᑎᐅᕋᓐ ᐸᑯᐃᓐ (PSAC ᖃᐅᔨᓴᖅᑎ) ᐊᒻᒪᓗ ᔮᓐ ᔫᔅᑕᔅ (PSAC ᐊᐃᕙᔨ). 

